
In Moskau isch dar zwaiazwen-
zigschc Partejtag vu da Khommu-
nischta gsii. An Aart Schwizzar
sind au darbej gsii. Dar Genaraal-
sekhretäär Edgar Woog vu dar
PeedeeAaa isch mit a paar Khom-
munischta ga Moskhau gflooga und
hätt sogäär noch andara ußlendi-
scha Khommunischtafüarar au törfa
reeda. Khlaar, nitt Schwizzartütsch,
siini Waalschprooch isch Russisch.

Är hätt natüürli übar siins Vattar-
land, übar dSchwizz, aaba tua. As
sej in da Hend vu dan Imperiali-
schta und siini Partei kempfi für
dUnabhengigkhait vu dar Schwizz,
wo dLütt hischteerisch antikhom-
munischtisch sejandi und sogäär
dar Giigar Oischtrach nitt hejandi
schpiila loo.
dSangallar Schtudenta hend an dia
PeedeeAaa-Delegazioon a Briaf
gschribba. An offna Briaf. A tütt-
iihha Briaf. Uff Khuurartütsch
töönts öppan asoo in demm Schrii-
ba dinna: Schwizzar, wo ga Mos-

«Aber modern ist er - Kytte - schandbar modern!»

khau raisandi, sejandi Fözzal und
Varröötar. Ma khönni nümma len-

gar zualuaga, daß söttigi Mischt-
finkha hälfandi, üüsari Frejhait
zuntargraaba. Dia gliihha Mischt-
finkha, wo im nööchschta Auga-

blickh dia Frejhaita für sich in
Aaschpruch nemmandi.
Khlaar, i bin mit denn Sangallar
Schtudenta voll und ganz iivar-
schtanda. Abar i glauba, ma khann
dia miisa Gsella nitt uusbürgara.

Laidar. Abar aswas andars khönnti
ma mahha. Dar Khommunischt
Woog zum Bejschpiil woont zZürri
dunna, in dar Zweierschtrooß hun-
dartachtadachzig. Und as khen-
nand inn sihhar a HuufaLütt. Khai
Mensch mee sötti demm truuriga
Gsell dar Gruaß apnee. In khainar
Wirtschaft sötti är mee bediant
wärda, jeeda Tramkhondukhtöör
sötti inn zum Tram ußawiisa, jeeda,

wo dää Woog gsächt khoo, soll a

grooßa Booga um inn umma mahha,

jo soll sogäär uusschpuckha.
(Abar nitt öppa inn aaschpuckha,
as wääri schaad um dSchpucki!)
Und as wääri au nitt schaad, wenn
imm dPTT zTelifon aphenkha teeti
und dar Milchmaa khai Milch mee

gebbti. Khai Hoosakhnopf sötti är

mee khaufa khönna - bis är aphaut

- ins Arbaitarparadiis.

Der Unterschied

Spitteier schrieb: «Es genügt nicht
immer, blödsinnig zu tun, um geistreich

zu sein.»
Als dieser Satz geschrieben wurde,
dachte natürlich noch niemand an
den Exzentriker und Maler Salva-

tor Dali, der von sich so schön

sagt: «Der Unterschied zwischen
einem Verrückten und mir besteht

darin, daß ich nicht verrückt bin.»
fh

